
ID-DIPARTIMENT GĦALL-KURRIKULU,   
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji 2024  
 

IS-SEBA’ SENA                      IL-MALTI (L-ORALI)                    Il-ĦIN: 10 minuti 

IL-KARTA TAL-ISTUDENT 

KARTA 2 

2A:  Il-Qari Mgħajjat                                                                   2 minuti / 5 marki  
 

Istruzzjoni għall-istudenti: TIKTEB XEJN FUQ DIN IL-KARTA  

Waqt l-eżami inti se tintalab mill-eżaminatur biex taqra parti minn din is-silta. Qis li 

tagħti kas tal-intonazzjoni u l-punteġġjatura biex il-qari tiegħek ikun mexxej u jaqbel 
mas-sens tas-silta.  
 

Is-silta: Il-Volkswagen Beetle 

Fis-snin tletin fil-Ġermanja, id-dittatur Ġermaniż Hitler kien ried illi tiġi manifatturata 

karozza għan-nies Ġermaniżi li tkun għall-but ta’ kulħadd. Id-disinn tagħha tħalla 

f’idejn Ferdinand Porshe, li ħadem fuq dan il-mudell bejn l-1934 u l-1936. Tletin mudell 

tal-Beetle ġew magħmula fl-1937, u din bdiet tiġi manifatturata bil-massa fl-1938.             

It-tieni gwerra dinjija ħarbtet il-produzzjoni ta’ din il-karozza, iżda wara l-gwerra,              

l-alleati ddeċidew li jerġgħu jagħtu l-ħajja lil din il-karozza biex jgħinu l-ekonomija ta’ 

dan il-pajjiż tirkupra. (par.1) 

Ta’ min jgħid li meta diretturi ta’ kumpanija tal-karozzi Ingliżi ġew offruti l-opportunità 

li jibnu l-Beetle, huma kienu nfaqgħu jidħku u qalu li l-karozza hi kerha u mhux 

prattika. Iżda taħt it-tmexxija tal-kumpanija Ġermaniża, il-mudell kien suċċess kbir u 

fil-fatt huwa l-aktar mudell ta’ karozza li dam jinħadem – il-Volkswagen Beetle għadha 

tiġi manifatturata fil-Messiku sal-ġurnata tal-lum, bi produzzjoni li s’issa laħqet aktar 

minn 23 miljun karozza. (par.2) 

Il-kwalitajiet li jagħmlu din il-karozza daqshekk popolari huma li hija b’saħħitha ħafna u 

li għandha magna sempliċi mkessħa bl-arja minflok bl-ilma. B’hekk hija magna li tista’ 

toqgħod fuqha u li tista’ tintuża fi kwalunkwe parti tad-dinja.(par.3) 

Fl-1994, il-kumpanija Volkswagen ħasbet biex tagħmel mudell ġdid tal-Beetle mibni fuq 

l-istess disinn tal-Beetle oriġinali. Iżda l-Beetle l-ġdida hija karozza ferm sofistikata u 

mgħammra bl-aħħar teknoloġija, li żgur ma tagħmilhiex karozza għall-but ta’ 

kulħadd.(par.4) 

(Silta meħuda u addattata mis-Sagħtar ta’ Jannar 2002, pġ31) 

2B:  Wieġeb il-mistoqsijiet kollha.                                           4 minuti / 5 marki  

Istruzzjoni għall-istudenti: TIKTEB XEJN FUQ DIN IL-KARTA  
 

Aqra sew dawn il-mistoqsijiet u pprepara t-tweġibiet għalihom biex tiddiskutihom   

mal-eżaminatur. Tista’ tikteb xi noti FUQ KARTA SEPARATA biex tużahom waqt                    

id-diskussjoni. Tista’ tikkwota mis-silta biex issaħħaħ il-fehmiet tiegħek.  

 

1. X’ried li jiġi vvintat Hitler?  
 
2. Wara t-tieni gwerra dinjija l-alleati xtaqu li jerġgħu jkomplu l-produzzjoni ta’ din 

il-karozza. Għaliex? 

 

3. Taħseb li din il-karozza ntgħoġbot minn kulħadd? Għaliex?  

 

4. Semmi xi kwalitajiet li għamlu din il-karozza tant popolari. 

 
5. Minn dak li qrajt, qabbel il-Beetle ta’ qabel mal-Beetle tal-lum. 

 
 

 
 
 

 
2Ċ:  It-Taħdit                                                                            4 minuti / 5 marki 

Istruzzjoni għall-istudenti: TIKTEB XEJN FUQ DIN IL-KARTA  
 

Mal-eżaminatur ser tiddiskuti titlu wieħed minn dawn t’hawn isfel. Tista’ tikteb xi noti 

FUQ KARTA SEPARATA biex tużahom waqt id-diskursata. L-eżaminatur jista’ jagħmillek 

xi mistoqsijiet biex jgħinek tiżviluppa l-ħsibijiet tiegħek. Qis li titkellem b’Malti tajjeb u 

idjomatiku.  

 

Agħżel titlu bejn A jew B.  

A. Mitejn sena ilu, fid-dinja ma kienx hawn karozzi. Taħseb li dak iż-żmien 

kien aħjar/agħar mil-lum? 

 

 

 

 

 

 

 

 

                                 

 

 

     JEW 

B. Li kieku kellek tivvinta karozza ġdida, kif timmaġinaha li tkun? 

 

 

 

 

 

 

 
 
 

 
 

 
 
 

 
 

 
 

 



Paġna 4 minn 4                          Il-Malti – L-Orali – Il-Karta tal-Istudent – Karta 2 – Is-Seba’ Sena – 2024                                               

 
 

 
 

 
 
 

 
 

 
 
 

 
 

 
 
 

 
 

PAĠNA VOJTA 


